孔子生平简介
资料说明：


1.孔子生平纪事结合《史记·孔子世家》及钱穆《论语新解》及石毓智《非常师生——孔子和他的弟子们》中的年表而成。
2.不同阅读材料分别用以下图标区以别之：

· 《论语》原文；

· 《史记·孔子世家》；

· 其他阅读材料。
阶段一（30岁前）：学礼立身

01岁
出生。

03岁
父叔梁纥卒。
· 孔子为儿嬉戏，设俎豆，陈礼容。（《史记•孔子世家》）

15岁
入乡党小学读书。

· 子曰：吾十有五而志于学，三十而立，四十而不惑，五十而知天命，六十而耳顺，七十而从心所欲不逾矩。（2.4）

· 子曰：“十室之邑，必有忠信如丘者焉，不如丘之好学也。”（5.28）

17岁
母亲颜徵在卒。

19岁
娶宋国亓官氏为妻。

20岁
生子孔鲤（字伯鱼）；因家贫出任委吏、乘田小吏。
· 孔子尝为委吏矣，曰“会计当而已矣”。尝为乘田矣，曰“牛羊茁壮，长而已矣”。（《孟子·万章下》）
· 孔子贫且贱。及长，尝为季氏史，料量平；尝为司职吏而畜蕃息。（《史记·孔子世家》）

· 太宰问于子贡曰：“夫子圣者与？何其多能也？”子贡曰：“固天纵之将圣，又多能也。”子闻之，曰：“太宰知我乎。吾少也贱，故多能鄙事。君子多乎哉？不多也。”（9.6）

· 牢曰：“子云：吾不试，故艺。”（9.7）

27岁
学古官制于剡子。

28岁
向师襄学琴。

· 卫公孙朝问于子贡曰：“仲尼焉学？”子贡曰：“文武之道，未坠于地，在人。贤者识其大者，不贤者识其小者，莫不有文武之道焉，夫子焉不学？而亦何常师之有？”（19.22）

阶段二（30岁－50岁）：教学相长

30岁
能自立；始授徒设学。

· 子曰：“有教无类”。（15.39）

· 子曰：“自行束脩以上，吾未尝无诲焉。”（7.7）
· 子以四教：文、行、忠、信。（7.25）
34岁
鲁孟厘子卒，遣命其二子孟懿子及南宫敬叔师事孔子学礼。时二子年十三，其正式从学当在后。
35岁
鲁三家共攻昭公，昭公奔于齐。孔子亦以是年适齐，在齐闻韶乐。齐景公问政于孔子。
· 孔子谓季氏：“八佾舞于庭，是可忍也，孰不可忍也！”（3.1）
· 三家者以雍彻。子曰：“相维辟公，天子穆穆。奚取于三家之堂！”（3.2）

· 孔子年三十五，而季平子与郈昭伯以斗鸡故得罪鲁昭公，昭公率师击平子，平子与孟氏、叔孙氏三家共攻昭公，昭公师败，奔於齐，齐处昭公乾侯。其後顷之，鲁乱。孔子適齐。（《史记·孔子世家》）
· 子曰：“齐一变，至于鲁，鲁一变，至于道。”（6.24）

· 子在齐闻《韶》，三月不知肉味。曰：“不图为乐之至于斯也。”（7.14）
· 子谓《韶》：“尽美矣，又尽善也。”谓《武》：“尽美矣，未尽善也。”（3.25）

· 齐景公问政于孔子。孔子对曰：“君君，臣臣，父父，子子。”公曰：“善哉！信如君不君，臣不臣，父不父，子不子，虽有粟，吾得而食诸？”（12.11）

37岁
齐大夫欲谋害孔子，孔子自齐返鲁。
· 景公说，将欲以尼谿田封孔子。晏婴进曰：“夫儒者滑稽而不可轨法；倨傲自顺，不可以为下；崇丧遂哀，破产厚葬，不可以为俗；游说乞贷，不可以为国。自大贤之息，周室既衰，礼乐缺有间。今孔子盛容饰，繁登降之礼，趋详之节，累世不能殚其学，当年不能究其礼。君欲用之以移齐俗，非所以先细民也。”後景公敬见孔子，不问其礼。（《史记·孔子世家》）

· 齐景公待孔子，曰：“若季氏则吾不能，以季、孟之间待之。”曰：“吾老矣，不能用也。”孔子行。（18.3）

47岁
季桓子家臣阳货作乱，执季桓子。阳货欲聘任孔子，为孔子所拒。
· 桓子嬖臣曰仲梁怀，与阳虎有隙。阳虎欲逐怀，公山不狃止之。其秋，怀益骄，阳虎执怀。桓子怒，阳虎因囚桓子，与盟而释之。阳虎由此益轻季氏。（《史记·孔子世家》）

· 阳货欲见孔子，孔子不见，归孔子豚。孔子时其亡也，而往拜之。遇诸途，谓孔子曰：“来！予与尔言。”曰：“怀其宝，而迷其邦。可谓仁乎？”曰：“不可。”“好从事而亟失时，可谓知乎？”曰：“不可。”“日月逝矣，岁不我与。”孔子曰：“诺。吾将仕矣。”（17.1）

50岁
鲁三家攻阳货，阳货奔阳关。是年，公山弗扰召孔子。
· 定公八年，公山不狃不得意於季氏，因阳虎为乱，欲废三桓之適，更立其庶孽阳虎素所善者，遂执季桓子。桓子诈之，得脱。定公九年，阳虎不胜，奔于齐。是时孔子年五十。（《史记•孔子世家》）

· 公山弗扰以费畔，召，子欲往。子路不说，曰：“末之也已，何必公山氏之之也？”子曰：“夫召我者，而岂徒哉！如有用我者，吾其为东周乎！”（17.5）

阶段三（51岁－54岁）：摄职从政

51岁
鲁阳货奔齐。孔子始出仕，为鲁中都宰。
· 其后定公以孔子为中都宰，一年，四方皆则之。（《史记·孔子世家》）
· 孔子初仕，为中都宰。制为养生送死之节，长幼异食，强弱异任，男女别途，路无拾遗，器不雕伪。（《孔子家语·相鲁》）
52岁
由中都宰为司空，又为大司寇。相定公与齐夹谷会盟，获外交胜利。
· （孔子）由大司寇行摄相事，有喜色。门人曰：“闻君子祸至不惧，福至不喜。”孔子曰：“有是言也。不曰‘乐其以贵下人’乎？”於是诛鲁大夫乱政者少正卯。与闻国政三月，粥羔豚者弗饰贾；男女行者别於涂；涂不拾遗；四方之客至乎邑者不求有司，皆予之以归。（《史记•孔子世家》）

· 定公问：“君使臣，臣事君，如之何？”孔子对曰：“君使臣以礼，臣事君以忠。”（3.19）
· 定公问：“一言而可以兴邦，有诸？”孔子对曰：“言不可以若是其几也。人之言曰：为君难，为臣不易。如知为君之难也，不几乎一言而兴邦乎？”曰：“一言而丧邦，有诸？”孔子对曰：“言不可以若是其几也。人之言曰：予无乐乎为君，唯其言而莫予违也。如其善而莫之违也，不亦善乎？如不善而莫之违也，不几乎一言而丧邦乎？”（13.15）

54岁
向鲁定公进言堕三都。堕郈，堕费，又堕成，弗克。孔子堕三都之主张遂陷停顿。
· 公伯寮愬子路于季孙，子服景伯以告，曰：“夫子固有惑志于公伯寮，吾力犹能肆诸市朝。”子曰：“道之将行也与，命也；道之将废也与，命也。公伯寮其如命何？”（14.36）

[注]孔子为鲁司寇，子路为季氏宰，堕三都一事损害了三桓的切身利益，三桓“报复”之时，子路首当其冲。子路与孔子实相表里，子路见疑即孔子不用之由。子路被季氏疏远，孔子以为道之将废也，归于天命，说明他知道自己在鲁国政治前途到头了。

阶段四（55岁－68岁）：周游列国

55岁
齐献美女于鲁君，孔子见国事无望，去鲁适卫。
· 齐人闻而惧，曰：“孔子为政必霸，霸则吾地近焉，我之为先并矣。盍致地焉？”黎鉏曰：“请先尝沮之；沮之而不可则致地，庸迟乎！”於是选齐国中女子好者八十人，皆衣文衣而舞康乐，文马三十驷，遗鲁君。陈女乐文马於鲁城南高门外，季桓子微服往观再三，将受，乃语鲁君为周道游，往观终日，怠於政事。（《史记·孔子世家》）
· 子路曰：“夫子可以行矣。”孔子曰：“鲁今且郊，如致膰乎大夫，则吾犹可以止。”桓子卒受齐女乐，三日不听政；郊，又不致膰俎於大夫。孔子遂行。（《史记·孔子世家》）

· 齐人归女乐，季桓子受之，三日不朝，孔子行。（18.4）

· 子适卫，冉有仆。子曰：“庶矣哉！”冉有曰：“既庶矣，又何加焉？”曰：“富之。”曰：“既富矣，又何加焉？”曰：“教之。”（13.9）
· 子贡曰：“有美玉于斯，韫椟而藏诸？求善贾而沽诸？”子曰：“沽之哉！沽之哉！我待贾者也。”（9.13）

56岁
居卫10月。欲去卫适陈，畏于匡。晋佛肸来召，孔子欲往，不果。重反卫。
· 王孙贾问曰：“与其媚于奥，宁媚于灶也。何谓也？”子曰：“不然。获罪于天，无所祷也。”（3.13）
· 子畏于匡，曰：“文王既没，文不在兹乎？天之将丧斯文也，后死者不得与于斯文也；天之未丧斯文也，匡人其如予何！”（9.5）
· 佛肸召，子欲往。子路曰：“昔者由也闻诸夫子曰：‘亲于其身为不善者，君子不入也。’佛肸以中牟畔，子之往也，如之何？”子曰：“然。有是言也：不曰坚乎，磨而不磷？不曰白乎，涅而不缁？吾岂匏瓜也哉？焉能系而不食？”（17.7）

57岁
始见卫灵公，出仕卫，见卫灵公夫人南子。
· 灵公夫人有南子者，使人谓孔子曰：“四方之君子不辱欲与寡君为兄弟者，必见寡小君。寡小君原见。”孔子辞谢，不得已而见之。夫人在絺帷中。孔子入门，北面稽首。夫人自帷中再拜，环珮玉声璆然。孔子曰：“吾乡为弗见，见之礼答焉。”（《史记·孔子世家》）
· 子见南子，子路不说。夫子矢之曰：“予所否者，天厌之，天厌之！”（6.28）

· 居卫月馀，灵公与夫人同车，宦者雍渠参乘，出，使孔子为次乘，招摇巿过之。孔子曰：“吾未见好德如好色者也。”於是丑之，去卫，过曹。（《史记·孔子世家》）
· 子曰：“吾未见好德如好色者也。”（9.18）

· 子言卫灵公之无道也，康子曰：“夫如是，奚而不丧？”孔子曰：“仲叔圉治宾客，祝鮀治宗庙，王孙贾治军旅，夫如是，奚其丧？”（14.19）

58岁
卫灵公问陈，当在今年或明年，孔子遂辞卫仕。其去卫，当在明年。
· 卫灵公闻孔子来，喜，郊迎。问曰：“蒲可伐乎？”对曰：“可。”灵公曰：“吾大夫以为不可。今蒲，卫之所以待晋楚也，以卫伐之，无乃不可乎？”孔子曰：“其男子有死之志，妇人有保西河之志。吾所伐者不过四五人。”灵公曰：“善。”然不伐蒲。主政，灵公老，怠於政，不用孔子。孔子喟然叹曰：“苟有用我者，期月而已，三年有成。”孔子行。（《史记•孔子世家》）

· 他日，灵公问兵陈。孔子曰：“俎豆之事则尝闻之，军旅之事未之学也。”明日，与孔子语，见蜚雁，仰视之，色不在孔子。孔子遂行，复如陈。（《史记·孔子世家》）
· 卫灵公问陈于孔子。孔子对曰：“俎豆之事，则尝闻之矣。军旅之事，未之学也。”明日遂行。（15.1）

· 子曰：“苟有用我者，期月而已可也，三年有成。”（13.10）

59岁
卫灵公卒，孔子在其卒之前或后去卫。
60岁
孔子由卫适曹又适宋。宋司马桓魋欲杀之，孔子微服去，适陈。遂仕于陈。
· 昔者夫子居于宋，见桓司马自为石椁，三年不成。夫子曰：若是其靡也，死不如速朽愈也。死之欲速朽，为桓司马言之也。（《礼记·檀弓上》）
· 孔子去曹适宋，与弟子习礼大树下。宋司马桓魋欲杀孔子，拔其树。孔子去。弟子曰：“可以速矣。”孔子曰：“天生德於予，桓魋其如予何！”（《史记·孔子世家》）

· 子曰：“天生德于予，桓魋其如予何？”（7.23）

· 孔子適郑，与弟子相失，孔子独立郭东门。郑人或谓子贡曰：“东门有人，其颡似尧，其项类皋陶，其肩类子产，然自要以下不及禹三寸。累累若丧家之狗。”子贡以实告孔子。孔子欣然笑曰：“形状，末也。而谓似丧家之狗，然哉！然哉！” （《史记·孔子世家》）
· 子在陈曰：“归与！归与！吾党之小子狂简，斐然成章，不知所以裁之。”（5.22）
62岁
适卫。
63岁
吴伐陈，孔子去陈。绝粮于陈、蔡之间，遂适蔡，见楚叶公。又自叶反陈，自陈反卫。
· 叶公问孔子于子路，子路不对。子曰：“女奚不曰：其为人也，发愤忘食，乐以忘忧，不知老之将至云尔。”（7.19）
· 叶公问政。子曰：“近者说，远者来。”（13.16）
· 叶公语孔子曰：“吾党有直躬者，其父攘羊，而子证之。”孔子曰：“吾党之直者异于是，父为子隐，子为父隐，直在其中矣。”（13.18）

· 昭王将以书社地七百里封孔子。楚令尹子西曰：“王之使使诸侯有如子贡者乎？”曰：“无有。”“王之辅相有如颜回者乎？”曰：“无有。”“王之将率有如子路者乎？”曰：“无有。”“王之官尹有如宰予者乎？”曰：“无有。”“且楚之祖封於周，号为子男五十里。今孔丘述三五之法，明周召之业，王若用之，则楚安得世世堂堂方数千里乎？夫文王在丰，武王在镐，百里之君卒王天下。今孔丘得据土壤，贤弟子为佐，非楚之福也。”昭王乃止。其秋，楚昭王卒于城父。（《史记·孔子世家》）
· 长沮、桀溺耦而耕，孔子过之，使子路问津焉。长沮曰：“夫执舆者为谁？”子路曰：“为孔丘。”曰：“是鲁孔丘与？”曰：“是也。”曰：“是知津矣。”问于桀溺，桀溺曰：“子为谁？”曰：“为仲由。”曰：“是鲁孔丘之徒与？”对曰：“然。”曰：“滔滔者天下皆是也，而谁以易之？且而与其从辟人之士也，岂若从辟世之士哉？” 耰而不辍。子路行以告，夫子怃然曰：“鸟兽不可与同群，吾非斯人之徒与而谁与？天下有道，丘不与易也。”（18.6）
· 子路从而后，遇丈人，以杖荷蓧，子路问曰：“子见夫子乎？”丈人曰：“四体不勤，五谷不分，孰为夫子？”植其杖而芸。子路拱而立。止子路宿，杀鸡为黍而食之，见其二子焉。明日，子路行以告，子曰：“隐者也。”使子路反见之，至则行矣。子路曰：“不仕无义。长幼之节不可废也，君臣之义如之何其废之？欲洁其身而乱大伦。君子之仕也，行其义也，道之不行，已知之矣。”（18.7）
· 在陈绝粮，从者病，莫能兴。子路愠见曰：“君子亦有穷乎？”子曰：“君子固穷，小人穷斯滥矣。”（15.2）
· 楚狂接舆歌而过孔子曰：“凤兮！凤兮！何德之衰？往者不可谏，来者犹可追。已而，已而，今之从政者殆而。”孔子下，欲与之言，趋而辟之，不得与之言。（18.5）

· 仪封人请见，曰：“君子之至于斯也，吾未尝不得见也。”从者见之。出曰：“二三子，何患于丧乎？天下无道也久矣，天将以夫子为木铎。” （3.24）

64岁
再仕于卫，时为卫出公之四年。
· 子曰：“鲁卫之政，兄弟也。”（13.7）

· 冉有曰：“夫子为卫君乎？”子贡曰：“诺，吾将问之。”入曰：“伯夷叔齐，何人也？”曰：“古之贤人也。”曰：“怨乎？”曰：“求仁而得仁，又何怨？”出曰：“夫子不为也。”（7.15）
· 子路曰：“卫君待子而为政，子将奚先？”子曰：“必也正名乎！”子路曰：“有是哉，子之迂也。奚其正？”子曰：“野哉，由也！君子于其所不知，盖阙如也。名不正则言不顺，言不顺则事不成，事不成则礼乐不兴，礼乐不兴则刑罚不中，刑罚不中则民无所错手足。故君子名之必可言也，言之必可行也。君子于其言，无所苟而已矣。”（13.3）

68岁
鲁季康子召孔子，孔子反鲁。自其去鲁适卫，先后凡十四年而重反鲁。此下乃开始其晚年期教育生活，并致力于古代文献的整理和研究。

· 秋，季桓子病，辇而见鲁城，喟然叹曰：“昔此国几兴矣，以吾获罪於孔子，故不兴也。”顾谓其嗣康子曰：“我即死，若必相鲁；相鲁，必召仲尼。”後数日，桓子卒，康子代立。已葬，欲召仲尼。公之鱼曰：“昔吾先君用之不终，终为诸侯笑。今又用之，不能终，是再为诸侯笑。”康子曰：“则谁召而可？”曰：“必召冉求。”於是使使召冉求。冉求将行，孔子曰：“鲁人召求，非小用之，将大用之也。”是日，孔子曰：“归乎归乎！吾党之小子狂简，斐然成章，吾不知所以裁之。”子赣知孔子思归，送冉求，因诫曰“即用，以孔子为招”云。（《史记·孔子世家》）
· 其明年，冉有为季氏将师，与齐战於郎，克之。季康子曰：“子之於军旅，学之乎？性之乎？”冉有曰：“学之於孔子。”季康子曰：“孔子何如人哉？”对曰：“用之有名；播之百姓，质诸鬼神而无憾。求之至於此道，虽累千社，夫子不利也。”康子曰：“我欲召之，可乎？”对曰：“欲召之，则毋以小人固之，则可矣。”而卫孔文子问策於仲尼。仲尼辞不知，退而命载而行，曰：“鸟能择木，木岂能择鸟乎！”文子固止。会季康子逐公华、公宾、公林，以币迎孔子，孔子归鲁。（《史记·孔子世家》）
· 子路宿于石门，晨门曰：“奚自？”子路曰：“自孔氏。”曰：“是知其不可而为之者与？”（14.38）

· 哀公问曰：“何为则民服？”孔子对曰：“举直错诸枉，则民服；举枉错诸直，则民不服。”（2.19）

· 季康子问政于孔子。孔子对曰：“政者，正也。子帅以正，孰敢不正？”（12.17）
· 季康子患盗，问与孔子。孔子对曰：“苟子之不欲，虽赏之不窃。”（12.18）
· 季康子问政于孔子曰：“如杀无道，以就有道，何如？”孔子对曰：“子为政，焉用杀。子欲善，而民善矣。君子之德风，小人之德草，草上之风，必偃。”（12.19）

· 子曰：“夏礼吾能言之，杞不足征也。殷礼吾能言之，宋不足征也。文献不足故也。足，则吾能征之矣。”（3.9）
· 子曰：“周监于二代。郁郁乎文哉，吾从周。”（3.14）

· 子所雅言：《诗》、书、执礼，皆雅言也。（7.18）
· 子曰：“吾自卫反鲁，然后乐正，雅颂各得其所。”（9.15）
· 子曰：“加我数年，五十以学易，可以无大过矣。”（7.17）

阶段五（69岁－73岁）：叶落归根

69岁
独子孔鲤卒。
71岁
爱徒颜回卒。齐陈恒弒其君，孔子请讨之，鲁君臣不从。是年，鲁西狩获麟，孔子《春秋》绝笔。《春秋》始笔在何年，则不可考。
· 子曰：“凤鸟不至，河不出图，洛不出书，吾已矣夫！”（9.9）
· 颜渊死，子曰：“噫！天丧予！天丧予！”（11.9）
· 颜渊死，子哭之恸。从者曰：“子恸矣。”曰：“有恸乎？非夫人之为恸而谁为？”（11.10）
· 颜渊死，门人欲厚葬之。子曰：“不可。”门人厚葬之。子曰：“回也视予犹父也，予不得视犹子也。非我也，夫二三子也。”（11.11）
· 颜渊死，颜路请子之车以为之椁。子曰：“才不才，亦各言其子也。鲤也死，有棺而无椁。吾不徒行以为之椁。以吾从大夫之后，不可徒行也。”（11.8）

· 陈成子弑简公，孔子沐浴而朝，告于哀公曰：“陈恒弑其君，请讨之。”公曰：“告夫三子。”孔子曰：“以吾从大夫之后，不敢不告也。”君曰：“告夫三子者。”之三子告，不可。孔子曰：“以吾从大夫之后，不敢不告也。”（14.21）
· 子曰：“莫我知也夫！”子贡曰：“何为其莫知子也？”子曰：“不怨天，不尤人，下学而上达，知我者其天乎！”（14.35）
· 逸民，伯夷、叔齐、虞仲、夷逸、朱张、柳下惠、少连。子曰：“不降其志，不辱其身，伯夷、叔齐与？”谓柳下惠、少连：“降志辱身矣。言中伦，行中虑，其斯而已矣。”谓虞仲、夷逸：“隐居放言，身中清，废中权。”“我则异于是，无可无不可。”（18.8）
· 子曰：“君子疾没世而名不称焉。”（15.20）

72岁
爱徒仲由死于卫国。

73岁
病逝。

· 孔子病，子贡请见。孔子方负杖逍遥於门，曰：“赐，汝来何其晚也？”孔子因叹，歌曰：“太山坏乎！梁柱摧乎！哲人萎乎！”因以涕下。谓子贡曰：“天下无道久矣，莫能宗予。夏人殡於东阶，周人於西阶，殷人两柱间。昨暮予梦坐奠两柱之间，予始殷人也。”後七日卒。（《史记·孔子世家》）
· 子曰：“谁能出不由户，何莫由斯道也！”（6.17）

· 子曰：“甚矣，吾衰也久矣！吾不复梦见周公。”（7.5）

